
სსიპ - ივანე ჯავახიშვილის სახელობის თბილისის სახელმწიფო უნივერსიტეტის 
გენდერული თანასწორობის გეგმა

მუხლი 1.  ტერმინთა განმარტება
სსიპ - ივანე ჯავახიშვილის სახელობის თბილისის სახელმწიფო უნივერსიტეტის 
(შემდგომში - ,,უნივერსიტეტი“) გენდერული თანასწორობის გეგმაში (შემდგომში - 
,,გეგმა“)  გამოყენებულ ტერმინებს აქვთ საქართველოს კანონმდებლობით განსაზღვრული 
მნიშვნელობა:
ა) გენდერი – სქესთა შორის ურთიერთობის სოციალური ასპექტი, რომელიც 
გამოხატულია საზოგადოებრივი ცხოვრების ყველა სფეროში და გულისხმობს 
სოციალიზაციით განპირობებულ შეხედულებებს ამა თუ იმ სქესზე; 

ბ) გენდერული თანასწორობა – ადამიანის უფლებათა ნაწილი, რომელიც გულისხმობს 
ქალისა და მამაკაცის თანასწორ უფლება-მოვალეობებს, პასუხისმგებლობას და 
თანასწორუფლებიან მონაწილეობას პირადი და საზოგადოებრივი ცხოვრების ყველა 
სფეროში;

გ) გენდერული მეინსტრიმინგი - ქალებისა და მამაკაცებისთვის იმ შედეგების შეფასების 
პროცესი, რომლებიც ყველა სფეროსა და ყველა დონეზე მოჰყვება ნებისმიერ დაგეგმილ 
ქმედებას, მათ შორის, კანონმდებლობას, პოლიტიკურ მიმართულებებსა თუ პროგრამებს.
 
დ) თანასწორი შესაძლებლობები – ქალისა და მამაკაცის უფლებებისა და 
თავისუფლებების თანასწორობის მიღწევის საშუალებებისა და პირობების სისტემა;
ე) თანასწორი მოპყრობა – განათლების, შრომისა და სოციალური პირობების დადგენისას, 
საოჯახო ურთიერთობებსა და საზოგადოებრივ-პოლიტიკური ცხოვრების სხვა 
სფეროებში ორივე სქესის პირთა თანასწორი უფლებებისა და შესაძლებლობების 
აღიარება, სქესის ნიშნით დისკრიმინაციის დაუშვებლობა.

ვ) სექსუალური შევიწროება − სექსუალური ხასიათის ნებისმიერი არასასურველი 
სიტყვიერი, არასიტყვიერი ან ფიზიკური ქცევა, რომელიც მიზნად ისახავს ან იწვევს 
პირის ღირსების შელახვას ან მისთვის დამაშინებელი, მტრული, დამამცირებელი, 
ღირსების შემლახველი ან შეურაცხმყოფელი გარემოს შექმნას.

მუხლი 2.  ზოგადი დებულებები
1. გეგმა ეფუძნება საქართველოს საქართველოს კონსტიტუციით და საქართველოს  
კანონმდებლობით  განსაზღვრულ ქალისა და მამაკაცის  თანასწორი უფლებების, 
თავისუფლებებისა და შესაძლებლობების უზრუნველყოფის ძირითად გარანტიებს, 
განსაზღვრავს საუნივერსიტეტო სივრცეში მათი განხორციელების სამართლებრივ 
მექანიზმებსა და პირობებს.  
2. გეგმა მიზნად ისახავს უნივერსიტეტში თანასწორობის პრინციპის დანერგვას, რაც 
გულისხმობს საუნივერსიტეტო სივრცეში ქალისა და მამაკაცის თანაბარ უფლებებს, 

მოვალეობებს, პასუხისმგებლობას და თანასწორუფლებიან მონაწილეობას. წინამდებარე 
გეგმა წარმოადგენს უნივერსიტეტის ხედვას, რომელიც ემსახურება საუნივერსიტეტო 
სივრცეში გენდერული ნიშნით დისკრიმინაციის ყველა ფორმის აღმოფხვრასა და 
გენდერდული თანასწორობის უზრუნველყოფას, რაც მოიცავს ქალისა და მამაკაცის 
თანასწორობას.  

მუხლი 3. გენდერული თანასწორობის გაძლიერება და დაცვა
1. გენდერული თანასწორობის პრინციპის ქვეშ იგულისხმება გენდერული 
მეინსტრიმინგის განხორციელება უნივერსიტეტის  პოლიტიკის შემუშავების, 
განხორციელებისა და მონიტორინგის პროცესებში. აღნიშნული პრინციპიდან 
გამომდინარე, ასევე უნდა დაიხვეწოს უნივერსიტეტში  სქესის ნიშნით დანაწევრებული 
მონაცემების შეგროვება და ანალიზი.  აღნიშნული ანალიზი ერთის მხრივ, საშუალებას 
მისცემს უნივერსიტეტს  შეაფასოს საკუთარი საქმიანობის ეფექტიანობა ქალისა და 
მამაკაცის  განსხვავებული საჭიროებებისა და პრიორიტეტების დაკმაყოფილების 
კუთხით, ხოლო მეორეს მხრივ შეაფასოს   თანამშრომელთა გენდერული ბალანსი, მათ 
შორის თანამდებობრივი იერარქიის მიხედვით.
2.  საუნივერსიტეტო  სივრცეში  აკრძალულია  ნებისმიერი სახის დისკრიმინაცია, 
რომელიც გამოხატულია უფლებებისა და ძირითადი თავისუფლებების განსხვავებული 
აღიარებით, შესაძლებლობების არათანაბარი წარმოჩენით, შესუსტებით ან უარყოფით და 
ხორციელდება პირდაპირი ან ირიბი ფორმით.  დისკრიმინაციის პრევენცია და 
აღმოფხვრა მიღწევადია უნივერსიტეტის  სისტემაში ქალებისა და მამაკაცისათვის 
თანასწორი მოპყრობის უზრუნველყოფის გზით, რომელიც გამოხატულია თანასწორი 
შესაძლებლობების შექმნით და თანასწორი უფლებების რეალური გამოყენების 
საშუალებით.
3. უნივერსიტეტში მიუღებელია ნებისმიერი სახის სექსუალური შევიწროება.  
4. უნივერსიტეტის წარმომადგენლობითი საბჭოს მიერ დამკიცებულია ,,სსიპ - ივანე 
ჯავახიშვილის სახელობის თბილისის სახელმწიფო უნივერსიტეტის ეთიკის კოდექსი’’  
და ,,სსიპ - ივანე ჯავახიშვილის სახელობის თბილისის სახელმწიფო უნივერსიტეტის 
შინაგანაწესი და დისციპლინური პასუხისმგებლობის ნორმები’’. უნივერსიტეტის ეთიკის 
კოდექსი  განკუთვნილია უნივერსიტეტის აკადემიური, სამეცნიერო, ადმინისტრაციული, 
დამხმარე პერსონალის, მასწავლებლების, მკვლევარების, მოწვეული პედაგოგების, 
სტუდენტებისა და პროფესიული სტუდენტებისათვის, ასევე უნივერსიტეტთან ვადიან ან 
უვადო სამართლებრივ ურთიერთობებში მყოფი სხვა პირებისა და სტუმრებისათვის, 
რომლის მიზანსაც წარმოადგენს სტუდენტზე ორიენტირებული და ყოველგვარი, რასის, 
კანის ფერის, სქესის, წარმოშობის, ეთნიკური კუთვნილების, ენის, რელიგიის, 
პოლიტიკური ან სხვა შეხედულებების, სოციალური კუთვნილების, ქონებრივი ან 
წოდებრივი მდგომარეობის, საცხოვრებელი ადგილის,  ან სხვა ნიშნის მიხედვით 
დისკრიმინაციისაგან, ასევე, სიძულვილის ენისაგან თავისუფალი საუნივერსიტეტო 
გარემოს შექმნა. უნივერსიტეტის ეთიკის კოდექსით აკრძალულია ნებისმიერი სახის 
დისკრიმინაცია, მათ შორის სექსუალური ან სხვა სახის შევიწროება.  უნივერსიტეტის 
ეთიკის კოდექსით დადგენილი  ეთიკური ნომრების დარღვევისთვის  დაწესებულია 

უნივერსიტეტის  შინაგანაწესითა და დისციპლინური პასუხისმგებლობის ნორმებით 
დადგენილი ზომები.

მუხლი 4. გენდერული თანასწორობის მიღწევის ძირითადი მიმართულებები
უნივერსიტეტი  გენდერული თანასწორობის მისაღწევად განსაზღვრავს  შემდეგ 
პრიორიტეტებს: 
ა) გენდერული თანასწორობის ინსტიტუციური მექანიზმის შექმნა და მისი ეფექტური 
მუშაობის უზრუნველყოფა;
ბ) უნივერსიტეტის აკადემიური, სამეცნიერო, ადმინისტრაციული, დამხმარე 
პერსონალის, მასწავლებლების, მკვლევარების, მოწვეული პედაგოგების, სტუდენტებისა 
და პროფესიული სტუდენტების  ცნობიერების გაზრდისა და უნარების 
განვითარების/გაძლიერების მხარდაჭერა ქალთა უფლებების, გენდერული 
თანასწორობის და ქალთა ეკონომიკური გაძლიერების საკითხებზე; სქესის ნიშნით 
დანაწევრებული მონაცემების რეგულარული შეგროვების სისტემის დანერგვა;
გ) გენდერული თანასწორობის საკითხებზე ეფექტიანი თანამშრომლობისა და 
კომუნიკაციის მექანიზმის დანერგვა;
დ) საუნივერსიტეტო სივრცეში  სექსუალური შევიწროებისა და დისკრიმინაციის სხვა 
შესაძლო ფორმების გამოვლენის ხელშეწყობა  კომპეტენციის ფარგლებში, შესაბამისი 
რეაგირების მოხდენა; შესაბამისი პრევენციული ღონისძიებების გატარება.

მუხლი 5. ძირითადი  ამოცანები
გეგმის მიხედვით უნივერსიტეტის ძირითადი ამოცანებია:
ა) უნივერსიტეტში  გენდერული თანასწორობის სტრატეგიისა და სამოქმედო გეგმის 
შემუშავება;   გენდერული თანასწორობის საკითხების კომისიისა და გენდერული 
მრჩევლის პოზიციის შექმნა (შესაძლებლობის შემთხვევაში);
ბ) უნივერსიტეტის მართვის ორგანოების, აკადემიური, სამეცნიერო, ადმინისტრაციული, 
დამხმარე პერსონალის, მასწავლებლების, მკვლევარების, მოწვეული პედაგოგების, 
სტუდენტებისა და პროფესიული სტუდენტების, გენდერული თანასწორობის 
საკითხებზე   კომპეტენციის ამაღლება გენდერული თანასწორობის,  ქალთა უფლებებისა,  
და სხვა საკითხების შესახებ;
გ) უნივერსიტეტის მართვის ორგანოების, აკადემიური, სამეცნიერო, ადმინისტრაციული, 
დამხმარე პერსონალის, მასწავლებლების, მკვლევარების, მოწვეული პედაგოგების 
მუშაობის შეფასების, დაწინაურების პროცედურების, თანაბარი ანაზღაურების 
ხელშეწყობისა და თანამშრომელთა წახალისების მექანიზმების შემუშავება და 
დამტკიცება;
დ) საუნივერსიტეტი სივრცეში  სექსუალური  შევიწროების და დისკრიმინაციის შესაძლო 
სხვა ფორმების საწინააღმდეგო პოლიტიკისა და შესაბამისი საჩივრების მიღება-
განხილვის ეფექტიანი მექანიზმის გაძლიერება.

